
Imaxe 1. Ciclo de vida dos contaminantes atmosféricos. Fonte: Climantica.org 

1. INTRODUCIÓN 

Como en anos anteriores, a Xunta de Galicia pretende expoñer de xeito claro e comprensible as 

conclusións da avaliación oficial da calidade do aire para os contaminantes lexislados pola normativa 

de referencia comunitaria, española e galega no período comprendido entre o 1 de xaneiro e o 31 de 

decembro de 2019. 

O obxectivo deste informe é difundir entre a poboación e a tódolos organismos interesados, a 

información dispoñible e actualizada sobre a calidade do aire en Galicia e as fontes emisoras da 

contaminación atmosférica, segundo especifica a Lei 8/2002, no seu Capítulo V, nos Artigos 33 e 34, 

dando así cumprimento ás directrices e principios acordados na firma do Convenio Internacional de 

Aarhus, en relación á difusión da información ambiental.  

Tense en conta tamén o artigo 34.2 da Lei 8/2002, segundo o cal άŀ !ŘƳƛƴƛǎǘǊŀŎƛƽƴ ǇǵōƭƛŎŀ ƎŀƭŜƎŀ 

garante a difusión periódica á poboación, organizacións interesadas e organismos sanitarios, da 

información dispoñible e actualizada que resuma os datos sobre calidade do aire e das fontes 

ŜƳƛǎƻǊŀǎέ, así como o apartado 8 do artigo 28, Información ó público, do Real Decreto 102/2011, do 

28 de xaneiro, relativo á mellora da calidade do aire, no que se especifica que ά!ǎ ŀŘƳƛƴƛǎǘǊŀŎƛƽƴǎ 

públicas porán a disposición do público informes anuais sobre todos os contaminantes cubertos polo 

ǇǊŜǎŜƴǘŜ wŜŀƭ 5ŜŎǊŜǘƻέ. Segundo o fixado en ambas disposicións, esta información presentarase de 

xeito claro, comprensible e facilmente accesible, difundíndose a través de medios apropiados (informe 

físico, páxina web, radio, televisión, prensa escrita...).  

Segundo a normativa vixente, entendemos por aire ambiente o aire exterior da baixa troposfera, 

excluídos os lugares de traballo, e por contaminante, calquera substancia presente no aire ambiente 

que poida ter efectos nocivos sobre a saúde humana, o medio ambiente no seu conxunto e demais 

bens de calquera natureza.  

 

 

 

 

 

 

 

 

 

 

 

 

 

 

 

 



 
 

8 
 

Na actualidade, a relación entre os contaminantes atmosféricos e a saúde cada día é máis coñecida, 

como podemos observar na Imaxe 2. Cómpre ter en conta que: 

¶ A atmosfera é a parte do ambiente coa que o organismo humano está en permanente 

contacto. 

¶ A ubicuidade da exposición (risco inevitable): a exposición aos contaminantes atmosféricos 

está en gran medida fóra do control persoal e require medidas das autorizades públicas a nivel 

rexional, nacional e internacional. 

¶ A contaminación atmosférica representa un importante risco medioambiental para a saúde. 

 

A normativa vixente en materia de calidade do aire hoxe en día persegue:  

¶ Definir e establecer obxectivos de calidade con respecto ás concentracións de dióxido de xofre, 

dióxido de nitróxeno e óxidos de nitróxeno, partículas, chumbo, benceno, monóxido de 

carbono, ozono, arsénico, cadmio, níquel e benzo(a)pireno en aire ambiente.  

ά{ƽ мκмл ǇŜǊǎƻŀǎ ǊŜǎǇƛǊŀ ŀƛǊŜ ǎŜƎǳǊƻέ Fonte: OMS 

 
 

Imaxe 2. Efectos na saúde provocados polos contaminantes medidos en calidade do aire. 
 (Fonte: Elaboración propia a partir do Instituto Nacional de Salud Pública de México) 

¶ Regular a avaliación, o mantemento e a mellora da calidade do aire en relación coas 

substancias  contaminantes reguladas.  

¶ Establecer métodos e criterios comúns de avaliación das concentracións das substancias 

reguladas. 

¶ Determinar a información á poboación e á Comisión Europea sobre as concentracións e 

depósitos das substancias mencionadas, o cumprimento dos obxectivos da calidade do aire e 

os plans de mellora. 

 

Todo isto ten a finalizade de evitar, previr e reducir os efectos nocivos das substancias contaminantes 

sobre a saúde humana, o medio ambiente no seu conxunto e demais bens de calquera natureza. 

 

 

 

 

 

 

 

 

 

 

 

 

 

 

 

 

No caso da lexislación galega, os obxectivos previstos de calidade do aire, lévanse a cabo mediante as 

seguintes liñas de actuación, establecidas na Lei de Protección do Ambiente Atmosférico de Galicia: 

¶ Definición e establecemento dos obxectivos da calidade do aire para os diferentes 

contaminantes e a fixación de límites de emisión para as actividades potencialmente 

contaminantes. 

¶ A avaliación da calidade do aire ambiente. 

¶ A elaboración da información axeitada sobre o estado do medio ambiente atmosférico e a 

súa posta en coñecemento do público en xeral. 

¶ O mantemento e a defensa dun alto nivel de calidade do aire ambiente e a mellora, se é o 

caso. 

 

Manter un alto nivel de calidade do aire e mellorala, previr, vixiar e reducir a contaminación 

atmosférica para así ver diminuídos os efectos nocivos que esta produce sobre a saúde humana, 

o medio ambiente no seu conxunto e demais bens de calquera natureza. 

¶ No caso de que nunha zona se superen os valores límite dos contaminantes avaliados: 

deberán establecerse plans e programas de mellora da calidade do aire. 

 

¶ Nas zonas onde a calidade do aire sexa boa: débense tomar as medidas necesarias para 

que esta se manteña. 

 

Para acadar estes obxectivos, as administracións competentes tomarán todas as medidas 

necesarias que non leven consigo custes desproporcionados. Todo elo farase tendo en conta un 

enfoque integrado da protección do medio ambiente, sen causar efectos negativos e significativos 

sobre o medio ambiente dos demais estados membros da Unión Europea nin de outros países, e 

sen que se contraveña a lexislación sobre a protección da saúde e seguridade dos traballadores e 

traballadoras nos seus lugares de traballo. 

Obxectivo xestión calidade do aire 

¶ A adopción das medidas necesarias co fin de contribuír á solución ou mitigación dos 

problemas ambientais de alcance planetario ou internacional, como a chuvia ácida, o 

cambio climático, a destrución da capa de ozono e os fluxos transfronteirizos de 

contaminantes. 

 

Todos estes obxectivos pódense resumir en un: o de acadar a protección da saúde das persoas e dos 

ecosistemas. 

O presente Informe Anual 2019 analiza os datos de concentración de contaminantes no aire ambiente 

rexistrados polas estacións de medición da Rede de Calidade do Aire de Galicia, empregadas para 

avaliar as distintas zonas de calidade do aire que forman a nosa Comunidade tendo en conta que: 

¶ As estacións de medida de contaminantes deben cumprir os criterios de macro e 

microimplantación definidos na lexislación para avaliar o cumprimento dos obxectivos de 

protección da saúde humana e dos ecosistemas.  

¶ Os contaminantes considerados son os identificados pola lexislación autonómica, estatal e 

europea en materia de contaminación atmosférica de cara á protección da saúde das 

persoas e o medio ambiente no seu conxunto. 

 

A metodoloxía da avaliación presta especial atención ás aglomeracións urbanas. A definición de 

aglomeracións está establecida na Directiva 2008/50/CE do Parlamento Europeo e do Consello, do 21 

de maio de 2008 relativa á calidade do aire ambiente e a unha atmosfera máis limpa en Europa e na 

Lei 34/2007, do 15 de novembro, de calidade do aire e protección da atmosfera e no Real Decreto 

102/2011, do 28 de xaneiro, relativo á mellora da calidade do aire, así como na Lei Galega 8/2002, do 

18 de decembro, de protección do ambiente atmosférico.  

Para realizar a avaliación compáranse as concentracións de certos contaminantes observando se 

existen ou non superacións dos límites normativos de calidade do aire da Unión Europea, España e 

Galicia, para garantir a protección da saúde das persoas e a protección dos ecosistemas.  

En función das concentracións medidas, cada zona ou aglomeración sitúase nun dos tres intervalos 

posibles formados polos limiares superior e inferior de avaliación da calidade do aire, que non só 

definen o estado da calidade do aire na zona ou aglomeración, senón que tamén definen os métodos 

axeitados de control da calidade do aire en cada unha delas (medición fixa, indicativa, modelización 

ou combinación das dúas últimas).  

2. MARCO NORMATIVO 

A Lei de Protección do Ambiente Atmosférico de Galicia, que está orientada de cara á consecución dun 

desenvolvemento sustentable, pretende evitar a contaminación atmosférica producida polo home, 

directa ou indirectamente, mediante a introdución na atmosfera de contaminantes que, por si mesmos 

ou como consecuencia da súa transformación, poidan inducir efectos nocivos prexudiciais ou molestos 

sobre a saúde humana, os ecosistemas e hábitats implantados en solos ou augas, a paisaxe, os recursos 

naturais, os materiais, incluído o patrimonio histórico, o clima ou a propia calidade fisicoquímica do 

aire. 

A continuación, preséntase de xeito resumido e esquemático, a lexislación vixente europea, española 

e galega para a protección da atmosfera. 

15 de decembro.-Relativa ao 

arsénico, o cadmio, o 

mercurio, o níquel e os 

hidrocarburos aromáticos 

policíclicos no aire ambiente. 

Coñécese como 4ª Directiva 

Filla, é a única norma derivada 

da Directiva Marco orixinal que 

segue en vigor. Poderá 

consolidarse coa Directiva 

2008/50/CE, unha vez se 

adquira experiencia suficiente 

en canto a súa aplicación. 

21 de maio.- Relativa á calidade 

do aire ambiente e unha 

atmosfera máis limpa en Europa 

vén de modificar o enfoque do 

marco regulador comunitario, 

pasando da avaliación do 

impacto das actividades 

industriais sobre o aire ambiente, 

a avaliar a influencia da 

contaminación sobre a saúde das 

persoas e os ecosistemas. Deste 

xeito, esta directiva introduce 

regulacións para novos 

contaminantes como as 

partículas de tamaño inferior a 

2,5 µm, e novos requirimentos 

en canto á avaliación e a xestión 

do aire ambiente. 

Esta Directiva substitúe á 

Directiva Marco e as tres 

primeiras Directivas Fillas, pero 

aínda temos que ter en conta á 4ª 

Directiva Filla, a Directiva 

2004/107/CE. 

Foi trasposta en España 

mediante o RD 102/2011. 

18 de agosto.- Pola que se 

modifican varios anexos das 

directivas 2004/10/CE e 

2008/50/CE do Parlamento 

Europeo e do Consello nos 

que se establecen os 

métodos de referencia, a 

validación de datos e a 

localización dos puntos de 

mostraxe para a avaliación da 

calidade do aire ambiente. 

NORMATIVA EUROPEA 

27 de xaneiro.- Que 

modifica as normas 

relativas aos métodos de 

referencia, a avaliación 

dos datos e a localización 

dos puntos de mostraxe 

para a avaliación da 

calidade do aire. 

15 de novembro.-da calidade 

do aire e protección da 

atmosfera: achega a actual 

base legal para o 

desenvolvemento relacionado 

coa avaliación e a xestión da 

calidade do aire en España e 

que serve como marco 

regulador para a elaboración 

dos plans nacionais, 

autonómicos e locais para a 

mellora da calidade do aire. 

28 de xaneiro.- Relativo á mellora da calidade 

do aire, supuxo un importante salto cualitativo 

respecto á normativa en vigor ata a data, en 

canto ás esixencias de garantía de calidade e 

trazabilidade dos datos. Tamén ten por 

obxecto regular a avaliación e establecer 

métodos e criterios comúns de avaliación das 

concentracións e depósitos de dióxido de 

xofre, dióxido de nitróxeno, partículas, 

Chumbo, benceno, monóxido de carbono, 

ozono, Arsénico, Cadmio, Níquel, 

benzo(a)pireno en aire ambiente e 

hidrocarburos aromáticos policíclicos distintos 

do benzo(a)pireno. Nese senso, no Anexo VII 

defínense os métodos de referencia para a 

avaliación das concentracións de certos 

contaminantes como o dióxido de xofre, 

dióxido de nitróxeno, óxidos de nitróxeno, 

benceno, ozono e partículas (PM10 e PM2,5). 

NORMATIVA ESPAÑOLA 

1 agosto.- Que 

modifica o Real 

Decreto 102/2011. 

O criterio de selección de aglomeracións da Rede de Calidade do Aire de Galicia é o mais restritivo, 

atendendo a todas aquelas que posúan máis de 50.000 habitantes que define a Lei Galega. A normativa 

europea e española considera aglomeracións aquelas con máis de 250.000 habitantes, caso no que 

unicamente se atopa a área metropolitana de Vigo. 

 

 

 

NORMATIVA GALEGA 

18 de decembro.-da protección do 

ambiente atmosférico de Galicia, é 

bastante restritiva en canto á súa 

definición de aglomeración, 

considerándoa (Artigo 5.1) como área 

cunha concentración de poboación de 

máis de 50.000 habitantes ou cando, 

sendo igual ou inferior a esta cifra, teña 

unha densidade de habitantes por km2 que 

xustifique a avaliación e o control da 

calidade do aire ambiente sen establecer 

criterios adicionais. 

28 xaneiro.- Apartado 8 do artigo 28, Información ó 

público, relativo á mellora da calidade do aire, no que 

ǎŜ ŜǎǇŜŎƛŦƛŎŀ ǉǳŜ ά!ǎ ŀŘƳƛƴƛǎǘǊŀŎƛƽƴǎ ǇǵōƭƛŎŀǎ ǇƻǊłƴ ŀ 

disposición do público informes anuais sobre todos os 

ŎƻƴǘŀƳƛƴŀƴǘŜǎ ŎǳōŜǊǘƻǎ Ǉƻƭƻ ǇǊŜǎŜƴǘŜ wŜŀƭ 5ŜŎǊŜǘƻέΦ 

Segundo o fixado en ambas disposicións, esta 

información presentarase de xeito claro, comprensible 

e facilmente accesible, difundíndose a través de 

medios apropiados (informe físico, páxina web, radio, 

televisión, prensa escrita...). 

REFERENTE Á DIFUSIÓN DA INFORMACIÓN 

18 de decembro.- Para dar a coñecer os datos de calidade do aire e 

as fontes de contaminación e necesario ter presente esta Lei, no 

Capítulo V, Artigos 33 e 34, dáse o cumprimento ás directrices e 

principios acordados na firma do Convenio Internacional de Aarhus, 

en relación á difusión da información ambiental. 

¢ŜƴǎŜ Ŝƴ Ŏƻƴǘŀ ǘŀƳŞƴ ƻ ŀǊǘƛƎƻ опΦнΣ ǎŜƎǳƴŘƻ ƻ Ŏŀƭ άŀ 

Administración pública galega garante a difusión periódica á 

poboación, organizacións interesadas e organismos sanitarios, da 

información dispoñible e actualizada que resuma os datos sobre 

calidade Řƻ ŀƛǊŜ Ŝ Řŀǎ ŦƻƴǘŜǎ ŜƳƛǎƻǊŀǎέΦ 

3. DESCRICIÓN DA REDE DE CALIDADE DO AIRE DE GALICIA 

3.1. ZONIFICACIÓN DA CALIDADE DO AIRE DE GALICIA 

A normativa establece controis máis esixentes en aquelas aglomeracións ou poboacións urbanas de 

máis de 250.000 habitantes, ou cunha densidade de poboación (hab/km2) tal que xustifique que a 

Administración competente avalíe e controle a calidade do aire ambiente (en Galicia sería unicamente 

o caso da Área Metropolitana de Vigo). Sen embargo, a Lei 8/2002, do 18 de decembro, de protección 

do ambiente atmosférico de Galicia, é máis restritiva en canto á súa definición de aglomeración, 

considerándoa (Artigo 5.1) como área cunha concentración de poboación de máis de 50.000 

habitantes ou cando, sendo igual ou inferior a esta cifra, teña unha densidade de habitantes por km2 

que xustifique a avaliación e o control da calidade do aire ambiente sen establecer criterios adicionais. 

Deste xeito, as aglomeracións consideradas a efectos da avaliación da calidade do aire en Galicia son: 

A Coruña, Ferrol, Santiago de Compostela, Pontevedra, Vigo, Lugo e Ourense. Polo tanto, as sete 

cidades galegas quedan constituídas coma zonas de calidade do aire equivalentes e independentes, 

nas que é obrigatorio instalar estacións fixas de medida dos contaminantes en aire ambiente 

considerados na lexislación. 

 

 

 

 

 

 

 

 

 

 

 

A calidade do aire nun territorio determinado vén dada pola distribución xeográfica das fontes de 

emisión, as cantidades de contaminantes emitidas, os procesos fisicoquímicos que se producen na 

atmosfera, a climatoloxía e a orografía, que condicionan os procesos de dispersión e transporte das 

substancias contaminantes. 

 

 

 

 

 

Imaxe 3.  Índice da Calidade do Aire (ICA) nas aglomeracións. 

Consonte o marco normativo sobre avaliación e xestión da calidade do aire ambiental definida pola 

Directiva 96/62/CE e o RD 1073/2002 (Artigo 3b) vixentes no seu momento, o territorio en Galicia 

delimitouse e clasificouse en zonas e aglomeracións, atendendo á calidade do aire ambiente e ao 

subministro de información ao público. Esta clasificación, realizada no ano 2004, vén de revisarse no 

pasado ano 2015.  

No 2011 realizouse, coa colaboración de Troposfera®, un estudo de diagnóstico por modelización da 

calidade do aire en Galicia, onde supoñiamos condicións de emisión máximas para todas as instalación 

industriais de Galicia, de xeito que nos permitiu identificar posibles puntos de concentración de 

contaminantes máis elevados do agardado e que non se detectaran previamente. Estes puntos 

localizados por modelización comprobáronse con campañas de medida indicativa realizados coa 

unidade móbil durante os últimos anos. Estes resultados, xunto ca análise estatística dos datos 

históricos das estacións e o resultado da avaliación da calidade do aire dos últimos seis anos, foron a 

base para o deseño dunha nova zonificación para a avaliación da calidade do aire en Galicia. Este 

deseño realizouse en colaboración co IUMA e no estudo prestouse especial vixilancia á aparición de 

zonas novas que non se tiveran en conta coa zonificación anterior.  

Desta maneira definíronse zonas de comportamento homoxéneo no referente á dispersión de 

contaminantes atmosféricos, ca fin de poder establecer áreas de calidade do aire equivalentes, 

podendo definir un plano de actuacións específico para cada unha delas. Estas zonas e aglomeracións, 

que se utilizan para avaliar a calidade do aire, denomínanse Zonas de Calidade do Aire (ZCA).  

Calidade do 
aire dun
territorio 

determinado 
depende:

Distribución 
xeográfica 
emisión

Cantidades 
emitidas  de 

contaminantes

Procesos 
físicoquímicos 

atmosfera

Climatoloxía e a 
Orografía 

(condicionan 
dispersión e 

transporte das 
sustancias 

contaminantes)

A novidade con respecto á zonificación anterior é que agora realizamos a zonificación por 

contaminante. O informe completo pódese consultar na páxina web a través da seguinte ligazón: 

http://www.meteogalicia.gal/datosred/infoweb/caire/informes/ESTUDIO/GL/Zonificacion_2016.pdf 

 

3.2. TIPOS E LOCALIZACIÓN DAS ESTACIÓNS DE MOSTRAXE 

Deben cumprirse cos criterios enumerados no apartado 8 do RD 39/2017, que modificaron o anexo III 

do RD 102/2011, onde se especifican os criterios de macro e microimprantación dos puntos de 

mostraxe. 

LOCALIZACIÓN  

¶ Para a  medición das concentracións dos contaminantes de SO2, NO2, NOx, PM10, PM2,5, Pb, 

benceno, CO, As, Cd, Hg, Ni e PAHs, as estacións de medición deberán situarse en diferentes 

localizacións, de tal xeito que se evite a medición de microambientes moi pequenos. 

 

¶ Deberán situarse de xeito que o seu nivel de contaminación reflicta a contribución procedente 

de todas as fontes situadas a barlovento da estación con respecto á dirección dos ventos 

predominantes. O nivel de contaminación non debe estar dominado por unha soa fonte agás no 

caso de que tal situación sexa característica dunha zona máis ampla. Por regra xeral, eses puntos 

de mostraxe deberán ser representativos de varios quilómetros cadrados. 

 

¶ Dependerá de se as imos empregar para avaliar o cumprimento dos criterios de calidade do aire 

para protección da: saúde humana ou dos ecosistemas e a vexetación. 

TIPOS DE ESTACIÓN 

As estacións de medición da contaminación do aire poden clasificarse segundo a tipoloxía da principal 

fonte de emisión que inflúe nelas e segundo o tipo de área na que se localizan: 

¶ Segundo a tipoloxía da principal fonte de emisión influínte: 

De tráfico: Estacións situadas de tal maneira que o seu nivel de contaminación está 

determinado principalmente polas emisións procedentes dos vehículos dunha rúa ou 

carreteira próximas. 

Industriais: Estacións situadas de tal maneira que o seu nivel de contaminación débese 

fundamentalmente á contribución de fontes industriais. 

De fondo:  Estacións nas que non se manifesta ningunha fonte de emisión como 

predominante.   

 

¶ Segundo o tipo de área na que se localizan: 

Urbanas: Estacións situadas en zonas edificadas de forma continua. 

Suburbanas: Estacións situadas en zonas con presenza continuada de edificios separadas por 

zonas non urbanizadas (pequenos lagos, bosques, etc.).  

Rurais:  As situadas naquelas zonas que non satisfán os criterios das categorías anteriores.  

http://www.meteogalicia.gal/datosred/infoweb/caire/informes/ESTUDIO/GL/Zonificacion_2016.pdf

As estacións orientadas á protección da saúde humana, deberán estar situadas de xeito que 

proporcionen datos sobre: 

¶ As áreas situadas dentro das zonas e aglomeracións que rexistren as concentración máis altas 

ás que a poboación poda chegar a verse exposta, directa ou indirectamente, durante un período 

significativo en comparación co período de media empregado para o cálculo do valor ou valores 

límite, ou para o arsénico, cadmio, níquel e o B(a)P, valores obxectivo.  

 

¶ As concentración rexistradas en outras áreas dentro das zonas e aglomeracións que son 

representativas da exposición da poboación. 

 

¶ Os niveis de depósito que representen a exposición indirecta da poboación a través da cadea 

alimentaria, para o arsénico, o cadmio, o níquel e os hidrocarburos aromáticos policíclicos. 

Nos emprazamentos de tráfico, os puntos de mostraxe deberán estar situados de xeito que, na medida 

do posible, sexan representativos da calidade do aire nun segmento da rúa non inferior a 100 m de 

lonxitude, e nos desprazamentos industriais que sexan representativos de, canto menos, 250 x 250 m. 

As estacións de fondo urbano deberán situarse de xeito que o seu nivel de contaminación reflicta a 

contribución procedente de todas as fontes situadas a barlovento da estación con respecto á dirección 

dos ventos predominantes. O nivel de contaminación non debe estar dominado por unha soa fonte 

salvo no caso de que tal situación sexa característica de unha zona máis ampla. Por regra xeral, eses 

puntos de mostraxe deberán ser representativos de varios quilómetros cadrados. 

Para avaliar os niveis rurais de fondo, os puntos de mostraxe non deberán estar influídos polas 

aglomeracións ou os emprazamentos industriais dos arredores, é dicir, os situados a menos de 5 

quilómetros. 

Cando se desexe avaliar as achegas de fontes industriais, instalarase cando menos, un punto de 

mostraxe a sotavento da fonte con respecto á dirección ou direccións predominantes do vento nas 

zonas residenciais máis próximas. Cando non se coñeza o nivel de fondo, situarase un punto de 

mostraxe suplementario a barlovento da dirección dominante do vento. 

Cando sexa posible, os puntos de mostraxe deberán tamén ser representativos de emprazamentos 

similares que non estean na súa proximidade inmediata. 

Os puntos de mostraxe de arsénico, cadmio, mercurio, níquel e hidrocarburos aromáticos policíclicos 

deberán situarse prioritariamente nos mesmos puntos de toma de mostra que os de partículas PM10. 

Os puntos de medición dirixidos á protección dos ecosistemas naturais e da vexetación, a través do 

cumprimento dos niveis críticos, estarán situados a unha distancia superior a 20 km das aglomeracións, 

ou a máis de 5 km doutras zonas edificadas, instalacións industriais ou estradas. De xeito informativo, 

un punto de medición estará situado de maneira que sexa representativo da calidade do aire nos seus 

arredores de, cando menos, 1000 km2. 

Na medida do posible, deberán seguirse as seguintes directrices para a colocación das estacións: 

¶ Non deberán existir restricións ao fluxo arredor do punto de entrada do sistema, nin obstáculos 

que afecten ao fluxo de aire na veciñanza do equipo de medición/captación (en xeral, libre nun 

arco de, polo menos 270° ou de 180° no caso de puntos de medición da liña de edificios). Por 

regra xeral, o punto de entrada da mostraxe colocarase a varios metros de edificios, balcóns, 

árbores e outros obstáculos, e como mínimo a 0,5 m do edificio máis próximo no caso de puntos 

de medición representativos da calidade do aire na liña de edificios. 

¶ En xeral, o punto de entrada de medición deberá estar situado entre 1,5 m, que equivale á zona 

de respiración, e 4 m sobre o nivel do chan. Nalgúns casos, se a estación é representativa dunha 

área extensa, poderá resultar axeitada unha posición máis elevada; en tal caso, esta excepción 

deberá estar documentada exhaustivamente.  

¶ O punto de entrada da mostraxe non deberá estar situado nas proximidades das fontes de 

emisión, para evitar a entrada directa de emisións sen mesturar co aire ambiente. 

¶ A saída do sistema de medición/captación deberá colocarse de tal xeito que se evite a 

recirculación de aire quente deica a entrada do sistema. 

¶ Nos emprazamentos de tráfico, os puntos de mostraxe para tódolos contaminantes deberán 

estar, cando menos, a 25 m do borde dos cruces principais e a unha distancia non superior a 10 

m do borde da beirarrúa. Enténdese como cruces principais aqueles que interrompen o fluxo do 

tráfico e provocan emisións distintas (parada e arranque) das que se producen no resto da 

estrada. Ademais, para o Arsénico, o Cadmio, o Níquel e os Hidrocarburos Aromáticos 

Policíclicos; deberán situarse polo menos a 4 m do centro do carril de tráfico máis próximo. 

¶ Ademais, poderán terse en conta os factores seguintes: fontes de interferencias, seguridade, 

accesos, posibilidade de conexións a redes eléctrica e telefónica, visibilidade do lugar en relación 

coa contorna, seguridade da poboación e dos técnicos, interese dunha implantación común de 

puntos de medición de distintos contaminantes e normas urbanísticas. 

No anexo IX do RD 102/2011, especifícanse os criterios para clasificar e situar os puntos de medición 

das concentracións de ozono para as medicións fixas. Os criterios de macroimplantación segundo o 

tipo de estación expóñense a continuación: 
 

¶ Cando a estación é urbana, o obxectivo da medición é a protección da saúde humana, 

avaliando a exposición da poboación urbana ao Ozono, é dicir, en zonas nas que a densidade 

de poboación e concentración de Ozono sexan relativamente elevadas e representativas da 

exposición da poboación en xeral. A representatividade debe ser de algúns quilómetros 

cadrados. Deben situarse lonxe das emisións locais debidas ao tráfico, ás gasolineiras, 

etcétera.  

As localizacións deben ser ventiladas, onde poidan medirse unha mestura adecuada de 

substancias. As localizacións deben ser tales coma zonas residenciais e comerciais urbanas, 

parques lonxe dos árbores, grandes rúas ou prazas de tráfico escaso ou nulo, espazos abertos 

característicos das instalacións educativas, deportivas e/ou recreativas. 

¶ Nunha estación suburbana, o obxectivo da medición é a protección da saúde humana e da 

vexetación. Avalíase a exposición da poboación e da vexetación nas aforas das aglomeracións, 

onde se atopan os maiores niveis de ozono, aos que a poboación e a vexetación teñan máis 

posibilidades de atoparse directa ou indirectamente expostas. A representatividade da 

estación debe ser de decenas de quilómetros cadrados. Deben situarse a certa distancia das 

zonas de emisión máximas, a sotavento con respecto ás direccións dominantes do vento, en 

condicións favorables á formación de ozono. Estes deben ser lugares onde a poboación, os 

cultivos sensibles ou os ecosistemas naturais situados nos marxes dunha aglomeración estean 

expostos a niveis elevados de ozono. 

¶ No caso de estacións rurais, o obxectivo da medida é tanto a protección da saúde humana 

coma a vexetación, onde se avalía a exposición da poboación, os cultivos e os ecosistemas 

naturais ás concentracións de ozono a escala subrexional. A representación da estación a 

niveis subrexionais debe ser de algúns centenares de quilómetros cadrados.  

 

¶ As estacións poderán situarse en pequenos emprazamentos ou en áreas con ecosistemas 

naturais, bosques ou cultivos. Deben ser áreas representativas do ozono, lonxe da influencia 

de emisión locais inmediatas, tales coma instalacións industriais e estradas. Poden situarse en 

espazos abertos, pero non en cimas de montañas de gran altura. Por último, o obxectivo da 

medición no caso das estacións rurais de fondo ou remota é tanto a protección da saúde 

humana como da vexetación, avaliando a exposición dos cultivos e ecosistemas naturais ás 

concentracións de ozono a escala rexional, así coma a exposición da poboación.  

 

¶ A representatividade a niveis rexionais, nacionais ou continentais debe ser de 1.000 a 10.000 

km2. As estacións deben estar situadas en zonas de baixa densidade de poboación, por 

exemplo, con ecosistemas naturais ou bosques, distantes 20 quilómetros, como mínimo, de 

zonas urbanas e industriais e das fontes de emisións locais. Deben evitarse as localizacións nas 

que se produzan con frecuencia fenómenos de inversión térmica a nivel do chan, así coma en 

cimas das montañas de gran altura. Non se recomendan os emprazamentos costeiros con 

ciclos eólicos diúrnos locais pronunciados. 

En canto aos criterios de microimplantación para a medida das concentracións de Ozono, dentro do 

posible, seguiranse as mesmas directrices descritas para o resto dos contaminantes, asegurando así 

mesmo que as entradas dos sistemas de captación do aire se sitúen lonxe de fontes de emisións tales 

coma chemineas de fornos e instalacións de incineración, e a máis de 10 metros da estrada máis 

próxima, e tanto máis lonxe canto maior sexa a intensidade do tráfico.  

 

3.3. COMPOSICIÓN DA REDE DE CALIDADE DO AIRE DE GALICIA 

A Rede de Calidade do Aire de Galicia creouse a partir das redes que existían anteriormente, co fin de 

dar cumprimento ao establecido nos puntos do 1 ó 6 do artigo 9 da Lei 8/2002 de Protección do 

Ambiente Atmosférico de Galicia, no relativo á avaliación e protección da calidade do aire ambiente.  

En Galicia véñense realizando medicións da calidade do aire ambiente sistemáticas con equipos 

automáticos dende principios dos anos 90, mediante a antiga rede de control industrial, hoxe integrada 

na Rede de Calidade do Aire de Galicia. 

O fin principal da Rede de Calidade do Aire de Galicia é verificar o cumprimento dos obxectivos 

definidos para a calidade do aire, establecer actuacións de mellora ou mantemento da calidade do aire 

nas zonas onde non é necesario mellorala, e avaliar os resultados obtidos coa súa aplicación, todo elo 

para a vixilancia da saúde humana e a protección dos ecosistemas. 

Nos últimos anos, leváronse a cabo melloras continuas na a Rede de Calidade do Aire de Galicia 

encamiñadas á representación da totalidade do territorio galego, dividido en zonas de calidade do aire 

equivalentes e nas que as estacións que a forman cumpran os criterios de macro e microimplantación 

para poder ser utilizadas cos obxectivos de protección da saúde humana e da vexetación. 

A rede persegue obter datos representativos ao longo do día sobre diferentes contaminantes 

atmosféricos, co fin de poder avaliar a calidade do aire en todo o territorio galego. A información das 

diversas estacións que compoñen a RCAG, verifícase e interprétase para sometela posteriormente ao 

tratamento estatístico necesario para cumprir cos requisitos establecidos polas Directivas, normativa 

española e Convenios internacionais existentes ao respecto. 

Os datos das estacións de medida, en colaboración cos datos meteorolóxicos rexistrados por 

MeteoGalicia, serven actualmente para levar a cabo modelos de simulación de contaminantes 

atmosféricos que permitan mellorar a obtención de datos representativos da calidade do aire.  

A Rede de Calidade do Aire de Galicia componse de estacións de control fixas e móbiles de titularidade 

pública e privada. A  Rede de Calidade do Aire de Galicia está composta por distintos tipos de estación: 

tráfico, industriais, de fondo e con distinto tipo de áreas: urbana, suburbana, rural. Ditas estacións 

cumpren diferentes funcións, dependendo da súa situación e poboación á que representan. 

Faise un importante esforzo por parte do persoal da RCAG, para que as estacións privadas e as 

estacións públicas subministren a información referente á calidade do aire cos mesmos estándares de 

calidade, os esixidos na normativa.  

 

3.3.1. REDE DA XUNTA DE GALICIA 

As estacións que compoñen esta Rede están xestionadas e mantidas pola Xunta de Galicia, que é a súa 

titular. Componse de estacións fixas e unha unidade móbil. 

¶ Estacións fixas da rede da Xunta de Galicia 

As estacións pertencentes á rede fixa da Xunta de Galicia e a súa localización, amósanse na seguinte 

táboa:  

 

Táboa 1. Localización das estacións fixas xestionadas pola Xunta de Galicia no ano 2019. 

REDE XESTIONADA POLA XUNTA DE GALICIA 

Estación Latitude Lonxitude 

A Coruña ς Riazor 43,3671 -8,4206 

A Coruña ς Torre de Hércules 43,3828 -8,4092 

Ferrol ς Reina Sofía 43,4815 -8,2431 

Lugo - Fingoi 42,9979 -7,5509 

Ourense ς Gómez Franqueira 42,3530 -7,8779 

Ponteareas  42,1814 -8,5237 

Pontevedra ς Campolongo  42,4259 -8,644 

Santiago ς Campus 42,8760 -8,5591 

Santiago ς San Caetano 42,8878 -8,5311 

Vigo ς Coia 42,219 -8,7421 

Vigo ς Lope de Vega       42,2224 -8,7111 

Laza 42,0616 -7,4089 

Lalín 42,6563 -8,1071 

Xinzo de Limia 42,0607 -7,7299 

Na seguinte imaxe pódese apreciar a distribución das estacións fixas de control da calidade do aire de 

titularidade da Xunta de Galicia no territorio galego: 

 

 

Imaxe 5. Estacións fixas de titularidade da Xunta de Galicia 2019. 

Imaxe 4. Estación de calidade do aire en Pontevedra-Campolongo, pertencente á Xunta de Galicia. 


































































































































































































